
Sveitarstjóri Dalabyggð

From: Þorsteinn Sæmunds <steinis@uar.is>
Sent: þriðjudagur, 15. október 2019 09:51
To: Sveitarstjóri Dalabyggð
Cc: Jón Geir Pétursson; Hafsteinn S. Hafsteinsson; Sigríður Svana Helgadóttir
Subject: SV: Fyrirspurn

Sæll Kristján 
Vona að þú fyrirgefir sein svör, en við höfum verið að skoða þessi mál með lögfræðingu ráðuneytisins. 
 
Það er mikið að gerast í þessum málum núna og þörf er að láta regluverkið ganga fyrir sig eins og því er ætlað. 
 
Líkt og ég nefndi við þig í síðasta skeyti þá hefur starfshópur frá þremur ráðuneytum verið að fara yfir vindorkumál á 
síðustu mánuðum.  Athugun hópsins hefur aðallega beinst að því hvort vindorkan hafi það mikla sérstöðu miðað við hina 
hefðbundnu orkukosti að skoða ætti hvort málsmeðferð vindorkunnar innan rammaáætlunar eigi að taka mið af þessari 
sérstöðu.  
 
Á fundi ríkisstjórnar í lok september sl., var ákveðið að fela starfshópnum að leggja fram mótaðar tillögur um mál þetta 
ásamt drögum að frumvarp um hvernig lagt sé til vindorkan verði meðhöndluð innan rammaáætlunar.  Samþykkt var að 
hópurinn myndi skila slíkum tillögum fyrir næstu áramót þannig að hægt yrði að leggja fram frumvarp um málið á 
vorþingi 2020.   
   
Að mati umhverfis- og auðlindaráðuneytisins sem fer með framkvæmd laga nr.  48/2011 um verndar- og 
orkunýtingaráætlun (Rammaáætlun), er engum vafa undirorpið að vindorkuver yfir 10MW heyra samkvæmt núgildandi 
lagaramma undir rammaáætlun og að þau þurfa að fara í það ferli sem mælt er fyrir um í lögunum.  
 
Þrátt fyrir að vinna eigi sér stað við skoðun á því hvernig rétt geti verið að haga þessum málum til framtíðar þá eru það 
lög nr. 48/2011 sem gilda um vindorkuver þar til Alþingi ákveður annað.   
 
Það er því ljóst að öll áform um vindorkuver þurfa að fara í gegnum rammaáætlun og til þess að vindorkuver geti komið 
til athugunar í rammaáætlun þarf að skila virkjunarhugmyndum til Orkustofnunar í samræmi við hefðbundið ferli.  
  
OS hefur nú auglýst eftir hugmyndum um nýja virkjunarkosti í 4. áfanga rammaáætlunar, sbr. 
hér:   https://orkustofnun.is/orkustofnun/frettir/orkustofnun-kallar-eftir-nyjum-virkjunarhugmyndum-vegna-fjorda-
afanga-verndar-og-orkunytingaraaetlunar-rammaaaetlunar-oskad.  Frestir til að skila inn tillögum um nýja virkjanakosti 
er 1.1.2020 og í síðasta lagi 1.3.2020.  Ég vil benda þér á að í kynningu sem er aðgengileg í þessari frétt er ranglega farið 
með, en þar sem kemur fram að Orkustofnun „geti afgreitt leyfi fyrir vindorkuver án aðkomu rammaáætlunar“ (glæra 
50) það er einfaldlega ekki rétt. Ástæðan er væntanlega sú að OS nýtir kynningarefni frá 3. áfanga rammaáætlunar frá 
2014 en þá voru einhverjar skoðanir uppi hjá stofnuninni að vindorka félli ekki undir rammaáætlun.    
 
Varðandi spurninguna um það hvort Dalabyggð verði ekki bara að afgreiða mál í héraði óháð þessu, þá liggur fyrir að við 
sjáum ekki að það sé neitt sem bannar að sveitarfélag vinni áfram í skipulagsmálefnum ef það er vilji til þess eða 
samþykki jafnvel skipulag sem gerir ráð fyrir þessari starfsemi.  Það er hins vegar ljóst að okkar áliti að ef umræddir 
aðilar fá ekki grænt ljós á áform sín í rammaáætlun eða senda ekki tillögur sínar um virkjunarkosti til meðferðar í 
rammaáætlun þá verður slík vinna væntanlega unnin fyrir gýg ef verkefnið lendir ekki í nýtingarflokki rammaáætlunar 
þar sem stjórnvöldum er ekki heimilt að veita leyfi tengd orkuvinnslu vegna virkjunarkosta sem hafa ekki fengið 
umfjöllun í rammaáætlun en eiga lögum samkvæmt að falla þar undir. 
 
Með kærri kveðju / Best regards 

Frá: Sveitarstjóri Dalabyggð [mailto:sveitarstjori@dalir.is]  
Sent: mánudagur, 30. september 2019 18:26 
Til: Þorsteinn Sæmunds <steinis@uar.is> 
Efni: RE: Fyrirspurn 
 
Sæll Þorsteinn. 
 
Nei ég var ekki búinn að sjá fréttir frá ríkisstjórnarfundinum, takk fyrir að benda á þær.  
 
Er niðurstaða hópsins eða stefnumótunin trúnaðarmál? Við vorum að vona að út úr þessu kæmi e-ð. sem gæti verið 
leiðbeinandi fyrir okkur. Spurning hvort Dalabyggð verði ekki bara að afgreiða mál í héraði óháð þessu og það verði svo 
bara að vera seinni tíma hausverkur framkvæmdaaðila hver niðurstaðan verði varðandi rammaáætlun og vindorku. 
 
B.kv. 
Kristján 
 

From: Þorsteinn Sæmunds <steinis@uar.is>  
Sent: mánudagur, 30. september 2019 14:20 
To: Sveitarstjóri Dalabyggð <sveitarstjori@dalir.is> 
Subject: SV: Fyrirspurn 
 
Sæll Kristján 
Já það er komin hreyfing á málið og nefndin hefur skilað af sér. Þú hefur eflaust rekið augun í fréttir frá ríkisstjórnarfundi 
síðastliðinn föstudag þar sem þetta mál var til umræðu. 
https://www.stjornarradid.is/rikisstjorn/rikisstjornarfundir/rikisstjornarfundur/2019/09/27/Fundur-rikisstjornarinnar-
27.-september-2019/ 
Það sem nú tekur við er að núverandi starfshópur þeirra þriggja ráðuneyta sem hafa haft málfeni vindorku til skoðunar 
vinni formlegar tillögur að meðhöndlun vindorku í rammaáætlun og lagt til að starfshópurinn skili tillögum fyrir lok árs 
2019, með það að leiðarljósi að hægt verði að leggja fram frumvarp til laga á vorþingi 2020.  
 
Með kærri kveðju / Best regards 

